
Кафедра жұмысы жемісті
Қазақстан халқы облыстық ассамблеясы этномәдени бірлестіктерінің өкілдері
М.Қозыбав атындағы Солтүстік Қазақстан унивкерситетінің  Қазақстан халқы ассамблеясы кафедрасының қортынды отырысына қатысты.

Университет ректоры Ерлан Шуланов кафедра қызметіне жоғары баға беріп, жүргізілген жұмыс ұлттық бірегейлік пен қазақстандық патриотизмді қалыптастыруға ықпал ететінін атап өтті. Оның пікірінше, кафедраның тәжірибесін ескере отырып, университеттегі тәрбие үрдісін қайта қарау, білім беру және тәрбие компоненттерін біріктіру қажет. Ол қазіргі уақытта сұранысқа ие жобаларды бірлесіп дамыту мақсатында өзара іс-қимылға бағытталған құзы- реттіліктерді қалыптастырудың маңыздылығына назар аударды.

Бұдан соң ректор кафедраның ғылыми-әдістемелік бірлестігінің мүшелері - “Видергебурт'' облыстық неміс мәдени орталығы" қоғамдық бірлестігінің төрағасы Эльвира Ковзельге және “Коперник" облыстық поляк мәдени орталығы" қоғамдық бірлестігі төрағасының орынбасары Валентина Корневаға Алғыс хаттар табыс етті. Бұған дейін университет басшылығы облыстық Достық үйінің түрік, беларусь, қырғыз, еврей, кәріс және шешен этномәдени бірлестіктерінің жұмысын ынталандырған болатын.

Валентина Корнева марапат үшін алғысын білдіріп, кафедра жұмысы жастардың облыстық этномәдени бірлестіктермен ынтымақтастықта жұмыс істеуіне ықпал ететініне сенім білдірді. Университеттің директорлар кеңесінің тәуелсіз төрағасы Анатолий Башмаков жер- гілікті жоғары оқу орнының Қазақстан халқы Ассамблеясы кафедрасы ел бойынша үздіктердің бірі екенін атап өтті. Университет оқытушысы Наталья Шевелева “Халықтану" интерактивті білім беру лекториясын жаңғырту туралы пікірімен бөлісті. Біздің университет студенттердің білім беру бағдарламасына лекторий енгізген Қазақстандағы алғашқы жоғары оқу орны болып табылады. Лекторий барысында алынған білімнің өзекгілігі және практикалық маңызы басқа этникалықтоптармен өзара әрекеттесу кезінде қиындықтарды жеңуде көріністабады.

Сондай-ақ отырыста Қазақстан халқы Ассамблеясы кафедрасының оқытушыларға, студенттерге және халыққа арналған экспресс-курстарын енгізу, саяси қуғын-сүргін құрбандарын ақтау жөніндегі мемлекеттік комиссия жұмысына ғылыми-әдістемелік бірлестік мүшелерінің қатысуы, кафедраның ғылыми-әдістемелік бірлестігінің дербес құрамын жаңарту мәселелері қаралды.
Жиын соңында аталмыш кафедраның меңгерушісі Людмила Гривенная отырысқа қатысушыларға ынтымақтастық үшін ризашылығын білдірді.

